
“OZIQ OVQAT TEXNOLOGIYASI YO‘NALISHI” TALABALARINI UMUMIY KIMYO KURSINI  

O‘QITILISHDA INTEGRATIV  TAKOMILLASHTIRISHNING ILMIY METODIK ASOSLARI 

 
Annotatsiya. Ushbu maqolada Oziq-ovqat texnologiyasi yo‘nalishi talabalarini “Umumiy kimyo” fanidan 

o‘qitishda integrativ usullari keltirilgan. Uch yil davomida olib borilgan tadqiqot jarayoni o’z natijasiga ega bo’lib, 

erishilgan yutuqlarni ko’rsatib o‘tmoqdamiz. Tadqiqot jarayonida umumiy kimyo faniga oziq-ovqat kimyosi, 

biokimyo va fizik kimyo fanlari integratsiya qilindi. “Oziq-ovqat texnologiya“si mutaxassislarini o‘qitishda, 

integratsini amalga oshirish, bo‘lajak muxandis-texnologlarning kasbiy faoliyatlarini shakillantirib borishda katta 

ahamiyatga ega deb hisoblaymiz.  

Kalit so‘zlar. Integrativ, integratsiya,umumiy kimyo, organik kimyo oziq-ovqat kimyosi, biokimyo fizik 
kimyo, kaltsiy, magniy, rux. 

 
 

Khaidarov Azamjon Askarovich 
Senior teacher at Fergana Polytechnic Institute. 

 
SCIENTIFIC METHODOLOGICAL PRINCIPLES OF INTEGRATIVE IMPROVEMENT IN 

TEACHING THE GENERAL CHEMISTRY COURSE OF "FOOD TECHNOLOGY" STUDENTS 

 
Abstract. This article presents integrative methods of teaching students of Food Technology in "General 

Chemistry". The three-year research process has its results, and we are showing the achievements. In the course 

of research, food chemistry, biochemistry and physical chemistry were integrated into general chemistry. We 

believe that it is of great importance in training and integration of "food technology" specialists, in shaping the 

professional activities of future engineers-technologists. 

НАУЧНО-МЕТОДИЧЕСКИЕ ПРИНЦИПЫ ИНТЕГРАТИВНОГО СОВЕРШЕНСТВОВАНИЯ 

ПРИ ПРЕПОДАВАНИИ ОБЩЕГО КУРСА ХИМИИ СТУДЕНТОВ «ПИЩЕВАЯ 

ТЕХНОЛОГИЯ» 

 
Аннотация. В данной статье представлены интегративные методы обучения студентов технологии 

пищевых продуктов по предмету «Общая химия». Трехлетний исследовательский процесс имеет свои 

результаты, и мы показываем достижения. В ходе исследований химия пищевых продуктов, биохимия и 

физическая химия были интегрированы в общую химию. Мы считаем, что это имеет большое значение в 

подготовке и интеграции специалистов «пищевых технологий», в формировании профессиональной 

деятельности будущих инженеров-технологов. 

Ключевые слова. Интегративная, общая химия, органическая химия, пищевая химия, биохимия, 
физическая химия, кальций, магний, цинк. 

 

DOI: https://doi.org/10.47390/SP1342V3I7/SY2023N24   

Kirish. Rivojlangan mamlakatlar taʼlim tajribasida kimyoni integrativ asosida oʻqitishni 

takomillashtirishga eʼtibor qaratilmoqdaа. Bu esa talabalarga kimyo fanini oʻqitishda integrativ 

yondashish (Integrativ- birgalikda harakat qilmoq), oʻquv materiallarini fanlararo aloqadorlik 

tamoyillari asosida egallash, kasbiy kompetentlikni orttirish, mustaqil-izlanuvchanlik 

faoliyatiga yoʻnaltirishda muhim ahamiyat kasb etadi.  

Jahonda kimyo fanini oʻqitishda integrativ yondashuv va uni mazmun-maqsadli amalga 

oshirish, integrativ yondashuv asosida zamonaviy tendensiyalarni, talabalarning amaliy 

kompetensiyalarini rivojlantirish, taʼlimiy motivatsiyani yuzaga keltirish, mustaqil ilmiy-

tadqiqotchilik faoliyatiga yoʻnaltirish, yetuk mutaxassislarni tayyorlash ustuvor hisoblanadi. 

Bu kabi muhim vazifalarni amalga oshirish oʻquv mashgʻulotlarini innovatsion 

texnologiyalardan foydalanib takomillashtirish, talabalarda kasbiy kompetentlikni 

rivojlantirish, ularda kimyo fani doirasida fanlararo aloqadorlikni taʼminlash, fan-taʼlim ishlab 

chiqarish oʻrtasida integratsiyani yuzaga keltirish, integrativ maʼlumotlar asosida ilmiy 

tafakkurni shakllantirish masalalari yechimiga qaratilganligi bilan ahamiyatlidir. [7] 

Adabiyotlar tahlili. Boʻlajak muhandis-texnologlar tayyorlashda “Kimyo” kursini sifatli 

oʻqitish masalasi dolzarb pedagogik va psixologik muammolar sanalib, pedagog olimlar 

H.T.Omonov, S.Nizomova, M.Nishonov, А.M.Mamajonov, А.Аzimov, Sh.А.Mamajonov, 

А.M.Jumanov, O.Oʻ.Oʻrinova, А.Аbdusamatov, R.Ziyaev, B.Аkbarov, M.Аjieva, B.Аxmedov, 

X.M.Rajabovlar tomonidan oʻtkazilgan.[6] 

Natijalar. “Oziq ovqat texnologiyasi” yoʻnalishi talabalarini oʻqitishda boʻlajak 

muhandis-texnologlar tayyorlash sifatini oshirishda “Elementlar kimyosi” ning ahamiyati katta 

ekanligi hisobga olinsa, ushbu boʻlim mazmunini integrativ takomillashtirish shu kunning 

dolzarb vazifalaridan biri ekanligi namoyon boʻladi. 

Boʻlajak muhandis-texnologlarning kasbiy tayyorgarlik darajasini koʻtarish maqsadida 

“Umumiy kimyo” kursini oʻqitishda asosiy eʼtiborni yuqoridagi masalalarga qaratish lozim.[1]  

“Umumiy kimyo” kursini oziq – ovqat texnologiyasi yoʻnalishi talabalarini oʻqitishda 

integrativ usulda dars mashgʻulotlarini tashkillashda oziq-ovqat kimyosi, biokimyo va fizikaviy 

kimyo fanlarini integratsiya qilinishi dars mashgʻulotlarida talabalarda ilmiy 

dunyoqarashlarini oshishiga erishiladi.[2] 

Maqolamizda barcha mazkur yoʻnalish kimyo oʻqituvchilariga tavsiya berish bilan birga 

uch yillik ilmiy tadqiqotimizni tavsiya qilamiz. 

Аnorganik va organik moddalarning kimyoviy xossalarini oʻrganish jarayonida 

talabalarga oziq-ovqat kimyosi va biokimyo fanlariga tayangan holatda dars mashgʻulotlarini 

olib borish yaʼni integratsiya qilishga asoslanadi.[3] 

Anorganik kimyo darslarida guruh elementlarining tabiatda uchrashi, olinishi, fizikaviy 

va kimyoviy xossalarini oʻrganish borasida asosan koʻproq eʼtibor, shu elementlarning oziq-

ovqat kimyosi, biokimyo va fizikimyoviy xossalari va ahamiyatiga koʻproq toʻxtalib oʻtiladi. 

Anorganik kimyo kursi oʻrta taʼlim va professional taʼlim bosqichlarida talabalar tomonidan 

oʻzlashtirib kelingan. Mazkur mavzularni asosiy qismi talabalar uchun mustaqil taʼlim sifatida 

berilib, koʻproq integratsion fanlarga bogʻlanishi darsning qiziqarli va samaradorligi yuqori 

boʻlish bilan birga, talabalarning kasbiy faoliyatlarini rivojlantirishda ham katta ahamiyat kasb 

etadi. [4] 

Masalan: II guruh metallar mavzusida. 

1.II guruh elementlarining umumiy tavsifi.  

2. II guruh metallarning tabiatda uchrashi. 

3. II guruh metallarning olinishi . 

4. II guruh metallarning fizikaviy va kimyoviy xossalari. 

5. II guruh metallarining ahamiyati. 

Barcha taʼlim bosqichlarida II guruh metallari va boshqa guruh elementlari yuqoridagi 

reja asosida an'anaviy yoki noan'anaviy shaklda dars mashgʻulotlarida olib boriladi. Texnika 

Oliy Oʻquv yurti ishchi dasturlari ham shu tarzda tuziladi. Mazkur jarayon talabalar uchun 

takrorlanishini oldini olish uchun yuqoridagi rejaga qoʻshimcha sifatida “II guruh metallarining 

oziq-ovqat sanoatidagi va odam organizmidagi” ahamiyati, maʼruza, amaliy mashgʻulot, 

laboratoriya va seminar dars mashgʻulotlar rejasiga kiritiladi. [8] 

Taʼlimni tashkil etishda zamonaviy interfaol metodlar yordamida olib borish 

oʻqituvchining kasbiy faoliyati yoki mahoratiga bogʻliq. Biz maʼruza, amaliy mashgʻulot, 

laboratoriya va seminar dars mashgʻulotlarida taʼlimni tashkil etishda zamanoviy interfaol 

metodlardan va an'anaviy usullardan foydalandik.[11] 

Integratsiya jarayonida II guruh elementlaridan kalsiy, magniy va rux metallarining 

oziq-ovqat sanoatidagi va ozuqaning organizmdagi ahamiyati darsning asosiy qismida 

maʼlumot sifatida berib boriladi.[9] 

Bu maʼlumotlar maʼruza, amaliy mashg'ulot, laboratoriya va seminar dars 

mashgʻulotlarida bilim va koʻnikmalar hosil qilinadi.  

Ushbu bilim   va koʻnikmalar maxsus pedagogik usullaridan ilmiy va ilmiy-metodik 

adabiyotlarni qiyosiy oʻrganish, kuzatish, suhbat, anketa soʻrovi, test, pedagogik tajriba-sinov, 

matematik-statistik metodlar yordamida aniqlanadi. 

Kaltsiy, magniy va rux elementlarining birikmalari muhim ahamiyatga ega boʻlib, ular 

ozuqa mahsulotlarini sifatini, energetik xossasini oshirish bilan birga, odam organizmidagi 

biokimyoviy jarayonlarini normal oʻtishida ishtirok etadi. Shuning uchun oziq-ovqat sanoatida 

ozuqa moddalar ishlab chiqarishda ulardan ozuqa tarkibi boyitiladi. Goʻsht, un, yogʻ va moy 

sanoatida, turli ichimliklar ishlab chiqarishda va farmatsevtika keng qoʻllaniladi.[10] 

II guruh metall elementlariga Be, Mg, Ca, Sr, Ba, Ra Zn, Cd, Hg kiradi. Kaltsiy va magniy 

elementi makrobiogen, rux mikrobiogen, simob ultramikrobiogen elementlardir.  

II guruh elementlaridan magniy ionlari oʻnbeshdan ortiq fermentlar tarkibiga kiradi. 

Magniy elementi adenozintrifosfatni parchalab energetik jarayonlarda ishtirok etadi. Bundan 

tashqari magniy antiseptic dori vositasi sifatida va qon tomirlarni kengaytirib qon bosimini 

kamaytiradi, oʻsimliklar bargida xlorofill pigmenti tarkibini tashkil etadi. 

Ribosomalar tarkibida ham magniy oqsil molekulasini bogʻlovchi asos vazifasini 

bajaradi. Organizmga magniy meva va sabzavotlardan oʻtadi. Odam quyidagi oziq-ovqat 

mahsulotlarini isteʼmol qilganda organizm uchun zarur boʻlgan magniyni qabul qiladi. Oʻrik, 

shaftoli, gulkaram, karam, kartoshka, pomidor bodom, pista, noʻxat, qovoq, Ismaloq, findiq, 

yongʻoq, turshak, bodom , tarvuz, sholgʻom, baqlajon, xurmo, koʻk piyoz, loviya, noʻxat, soya, sut, 

yogurt, banan, avakado kabi sabzavotlar, shokolad, kungaboqar, kunjut, baliq, don tarkibida 

boʻladi. Oziq-ovqatlar tarkibidan qabul qiladigan magniy ionining faqatgina 40 % ini organizm 

oʻzi uchun oladi. Qabul qilingan magniy ionlari avval jigarda yigʻiladi, keyin mushak va 

suyaklarga boradi. Magniy odam organizmida uglevodlar almashinuvida ishtirok etadi, kalsiy 

bilan birgalikda suyaklar muhim element hisoblanadi. Odamlarda magniyli raxit kasalligi 

uchraydi. Bunga asosiy sabab, kalsiy-magniyli muvozanat buzilganda barcha magniy suyak va 

mushaklarga oʻtib kalsiyni siqib chiqaradi. Miya faoliyatida ham magniy ioni nerv impulslarini 

oʻtkazish jarayonlarida ishtirok etadi, mushaklar qisqaruvi kuzatiladi.[13] 

Inson uchun hayotiy elementlaridan yana biri kalsiydir. Kaltsiy odam organizmda ion 

koʻrinishida kaltsiy oqsillar va lipidlar bilan bogʻlangan holida boʻladi. Odam organizmiga 

kaltsiy sut va oʻsimlik ozuqalari bilan qabul qilinadi va organizmining 2% kaltsiyga toʻgʻri 

keladi. Suyak va tish toʻqimalarini tashkil etib, ftoridlar, karbonatlar va fosfatlar sifatida tashkil 

etadi. Toʻqimalarda esa kalsiyning miqdori juda oz boʻladi.[5] 

Kaltsiy normal holdagi odam qonining oʻrtacha 10 mg·% miqdorini tashkil etadi. Uning 

miqdorini kamayib borishi, nerv sistemasining qoʻzgʻaluvchanligini oshiradi. Ion holidagi kalsiy 

muskullarning qisqarishi va boʻshashuvida, qon ivishida ishtirok etadi. Kaltsiyning sintezi D 

vitaminiga bogʻliq boʻlib, D vitamini organizmda kalsiy almashinuvini amalga oshiradi. 

Organizmiga tushgan kalsiy ichaklarning shilliq qavatidagi oqsil moddasi bilan birikadi va 

organizmda ushlab qolinadi. Ichaklarning shilliq qavatidagi oqsilning sintezlanishi D vitaminga 

bogʻliq boʻlib, D vitaminni kamayishi bu oqsilning sintezlanishi va demak kalsiy ionining 

oʻzlashtirilishini qiyinlashtiradi natijada odamda raxit kelib chiqadi.[13] 

Kaltsiy ioni qator ishqoriy-er metallar bilan almashinishi (storonsiy) mumkin. Buning 

oqibatida kasbiy kasalliklar paydo boʻladi. Odam organizmida kalsiy miqdori ortib ketishi, 

kalsiy almashinuvi buzilish jarayoni yuz berib, glaukoma, ateroskleroz, siydik-tosh kasalliklari 

kelib chiqadi.[5] 

Rux va uning birikmalari oziq-ovqat texnologiyasida eng muhim kimyoviy 

birikmalaridan biri, bugunga kelib rux organizm uchun eng zarur element ekanligi aniqlandi. 

Rux biogen elementi boʻlib, organizmda uning miqdori 0,001 % ni tashkil qiladi. Odam 

organizmiga 1 sutkada 10-15 mg rux talab qilinadi. Rux organizmga oziq-ovqatlar bilan tushib, 

ingichka ichakning yuqori qismlarida soʻriladi. Keyin jigarga borib, toʻplanadi va organizm 

uchun sarflanadi. Koʻzning shox pardasida ruxning katta qismi mavjud, , jigarda, ichki 

sekretsiya bezlarida va mushaklarda uchraydi.[5] 

Fermentlar tarkibida rux ioni kofaktor vazifasini bajaradi. Insulin tarkibida esa rux qand 

almashinuviga ijobiy taʼsir etadi. Oziq-ovqat mahsulotlarida ruxning taqchilligi odam organizmi 

oʻsish jarayonini sekinlashuvi, soch toʻkilishiga, jinsiy faoliyatning pasayishiga olib keladi. Rux 

ham almashtirib boʻlmaydigan mikroelementlar qatoriga kiradi. U oqsil,yogʻ, uglerod 

almashinuvida ishtirok etadi.[13] 

Rux ionlari ishqoriy muhitga ega boʻlgan fosfotaza fermentini kuchaytiradi. Qon hosil 

boʻlishida ishtirok etadi, organizmdan karbanat angidridni chiqib ketishida katalizator sifatida 

ishtirok etadi. [5] 

Hozirda rux elementi tibbiyotda katta eʼtibor qaratilmoqda. Shuningdek, rux zoli sifatida 

uning suvli eritmalari ishlab chiqarilmoqda. Ozuqa mahsulotlari goʻsht, un, sut mahsulotlari, 

farmatsevtik preparatlar va turli ichimliklar tarkibi rux bilan boyitilmoqda.[6] 

Rux elementi uglevodlar, lipidlar, fosfor va oltingugurt almashinuvida, aminokislotalar 

va xlorofill sintezida ishtirok etadi. Rux embrionning rivojlanishi jarayonlariga taʼsiri hozirda 

toʻliq aniqlandi.[5] 

Rux yetishmasligidan xlorofill sintez jarayonlarining buzilishi olib keladi, oqibatda 

barglarda och yashil, sariq va hatto deyarli oq xlorotik dogʻlar paydo boʻlishiga olib keladi.[5] 

Integratsiya jarayoni anorganik kimyoning barcha guruh elementlari misolida bilim va 

koʻnikmalar hosil qilindi.  

Talabalardagi balim va koʻnikmalar test asosida baholandi. Test savollari umumiy kimyo 

va integratsion fanlar asosida tuzildi.Tajriba guruhlarda oʻzlashtirish darajalari nazorat 

guruhlarga nisbatan oʻzlashtirish koʻrsatgichlari yuqori ekanligi aniqlandi. 

Pedagogik tajriba-sinov ishlari uch yil mobaynida olib borildi. Pedagogik tajriba-sinov 

ishlari “Oziq-ovqat texnologiya” yoʻnalishlari misolida o'tkazildi. 

1. Nazorat guruhlaridagi koʻrsatgichlar. 

Oʻrtacha oʻzlashtirish koʻrsatgichi: 

X= (2∙18+3∙26+4∙19+5∙4)=  

Demak X=3,13 foizda X% = % =62,6 % 

2.Nazorat guruhidagi koʻrsatgichlar. 

Oʻrtacha oʻzlashtirish koʻrsatgichi: 

(2∙19+3∙25+4∙20+5∙3) = (38+75+80+15) = = 3,1 

Demak Y= 3,1 Z% = ∙100% = 62%  

3.Tajriba guruhidagi koʻrsatgichlar. 

Oʻrtacha oʻzlashtirish koʻrsatgichi: 

(2∙4 + 3∙20 + 4∙31 + 5∙10) = (8+60+124+50) = =3.72 

Demak Y= 3,72 Y% = ∙100% = 74,4%  

Xulosa. “Umumiy kimyo” fanini oʻqitishda innovatsion texnologiyalardan foydalanib 

takomillashtirish, talabalarda kasbiy kompetentlikni rivojlantirish, ularda kimyo fani doirasida 

fanlararo aloqadorlikni taʼminlash, fan-taʼlim ishlab chiqarish oʻrtasida integratsiyani yuzaga 

keltirish, integrativ maʼlumotlar asosida ilmiy tafakkurni shakllantirish masalalari yechimiga 

qaratilganligi bilan ahamiyatlidir. 

